
SYARAT-SYARAT BAGI LESEN PERNIAGAAN 

1. Memperbaharui lesen setiap tahun sebelum 31 DISEMBER tahun semasa. 

2. Lesen ini tidak boleh dipindah milik dan disalahguna.  

3. Semua pekerja BUKAN WARGANEGARA wajib mempunyai permit yang sah daripada Pihak 

Berkuasa.  

4. Memastikan bahawa aktiviti perniagaan & premis perniagaan mematuhi syarat- syarat lesen 

tersebut daripada jabatan/agensi kerajaan yang lain seperti JBPM, PDRM, Jabatan Kesihatan, 

KPDNHEP & lain-lain yang berkaitan. 

5. Pemilik lesen MESTI mempamerkan lesen pada setiap masa di suatu tempat yang mudah dilihat dan 

hendaklah mengemukakan lesen itu jika dikehendaki berbuat      demikian. 

6. Pemilik lesen hendaklah sentiasa menyimpan dan mengemaskini senarai daftar pekerja yang 

mengandungi maklumat nama penuh, nombor kad pengenalan / pasport, kerakyatan, alamat 

tempat tinggal, nombor telefon, kelayakan, gambar dan lain-lain butiran berkaitan pekerja. Senarai 

tersebut hendaklah dikemukakan apabila dikehendaki oleh Pihak Berkuasa. 

7. Pemilik lesen MESTI mengibarkan bendera Negeri Johor & Bendera Malaysia apabila diarahkan 

khususnya pada Hari Keputeraan DYMM Sultan Johor dan Hari Kebangsaan. 

8. Memastikan pengedaran udara dan cahaya yang secukupnya bagi premis  tersebut. 

9. Menyediakan peti pertolongan cemas yang lengkap dan tidak luput.  

10. Menyediakan tong sampah yang sesuai dan diiktiraf oleh pihak Majlis. Semua sisa hendaklah 

dibuang di dalam tong dan TIDAK dibuang di dalam mana-mana longkang dan saliran. 

11. Semua peralatan di dalam premis hendaklah disusun dengan kemas. Dilarang meletakkan barang 

perniagaan di lorong belakang, kaki lima atau di luar kawasan premis tanpa mendapatkan 

kebenaran bertulis daripada pihak Majlis terlebih dahulu. 

12. Menyediakan alat pemadam api secukupnya dan mematuhi syarat-syarat serta peraturan yang 

ditetapkan oleh JBPM. 

13. Memastikan semua pekerja memakai peralatan keselamatan yang diperlukan. 

14. Memastikan aktiviti perniagaan tidak menimbulkan keadaan kacau ganggu kepada persekitaran di 

kawasan berhampiran. 

15. Poster atau notis “JAGA KEBERSIHAN”, “DILARANG MEROKOK” atau “UTAMAKAN 

KESELAMATAN” hendaklah dipamerkan di tempat yang bersesuaian dan mudah   dilihat. 

16. Pemasangan papan iklan hendaklah mematuhi syarat-syarat pelesenan yang telah ditetapkan. 

17. Tandas dan bilik air hendaklah sentiasa bersih, selalu dicuci dan segala kerosakan hendaklah dibaiki 

dengan kadar segera. 

18. Pemilik lesen hendaklah memastikan aspek kebersihan premis perniagaan sentiasa diambil perhatian 

dan tindakan yang sewajarnya. 

19. Aktiviti perniagaan membaiki kenderaan / servis dan yang berkaitan mesti mempunyai 

“grease trap” (perangkap minyak). 

20. Sekiranya berlaku pelanggaran syarat sebagaimana yang dinyatakan, lesen perniagaan akan 

dibatalkan dan dirampas tanpa sebarang notis. 

SYARAT-SYARAT BAGI PREMIS MAKANAN 

1. Kebersihan premis hendaklah diutamakan dengan memastikan kawasan  

sekelilingnya  sentiasa bersih, kemas dan teratur. 

2. Memastikan pengedaran udara dan cahaya yang secukupnya. 

3. Menyediakan tong sampah yang sesuai. Dilarang membuang sampah merata-rata samada di luar 

atau di dalam premis. Penggunaan plastik sampah adalah digalakkan. 

4. Notis  atau  poster  “JAGA  KEBERSIHAN, “DILARANG MEROKOK  atau “UTAMAKAN 

KEBERSIHAN” hendaklah dipamerkan di tempat yang bersesuaian dan mudah dilihat. 

5. Barang-barang di premis hendaklah disusun dengan kemas dan teratur. Dilarang meletak barang-

barang di lorong belakang, kaki lima atau di luar kawasan premis tanpa kebenaran pihak Majlis terlebih 

dahulu. 

6. Tempat / bekas mencuci tangan hendaklah disediakan. Tandas dan bilik air hendaklah sentiasa 

dalam keadaan baik dan bersih dan diadakan glazed tiles setinggi 5’ di sekelilingnya. 

7. Pekerja-pekerja yang tidak sihat dan yang mempunyai penyakit kulit TIDAK dibenarkan 

bekerja. 

8. Semua peralatan dan perkakas hendaklah berkeadaan baik, bersih dan selamat        digunakan. 

9. Menyediakan alat pemadam api yang secukupnya dan mematuhi syarat-syarat serta peraturan 

yang ditetapkan oleh JBPM. 

10. Pemilik lesen PERLU memastikan diri dan setiap pekerja dikehendaki mempunyai Buku Suntikan dan 

mendapat suntikan TY2 di fasiliti kesihatan pada setiap 3 tahun. 

11. Pemakaian apron dan penutup kepala yang bersih, kemas dan sempurna diwajibkan kepada 

semua pengendali makanan pada setiap masa perniagaan. 

12. Setiap peniaga diwajibkan menghadiri Latihan Pengendalian Makanan dengan jayanya dari 

Institusi yang diiktiraf oleh Kementerian Kesihatan Malaysia sebelum pihak Majlis dapat mengeluarkan 

atau memperbaharui lesen perniagaan. 

13. Semua pekerja hendaklah mengamalkan ciri-ciri kebersihan diri yang baik dan tidak dibenarkan 

meludah, merokok, batuk, menggaru, dan sebagainya ketika menyedia, memasak atau 

menghidang makanan. 

14. Semua makanan yang telah dimasak dan sedia untuk dijual hendaklah ditutup dan mudah dilihat. 

15. Pemilik lesen dikehendaki mengambil langkah-langkah yang sewajarnya bagi mengawal 

kehadiran haiwan/serangga perosak bawaan vektor seperti lalat, lipas, tikus yang boleh membawa 

penyakit. 

16. Mempunyai ‘grease trap’(perangkap minyak) yang diperakui oleh pihak Majlis. 

17. Bukan Warganegara yang bukan beragama Islam TIDAK dibenarkan bekerja di premis makanan 

Islam. 

 

 

SYARAT-SYARAT BAGI LESEN PAPAN IKLAN 
 

1. Saiz standard papan iklan premis ialah 6.10 meter (20k.p) x 1.22 meter (4k.p). 

2. Ilustrasi terperinci iklan yang menunjukkan  

 Menyatakan aktiviti dalam Bahasa Malaysia 

 Nombor lesen papan iklan hendaklah dipamerkan di sudut bawah sebelah kiri. 

 Nombor pendaftaran syarikat dan nama syarikat hendaklah dipamerkan di        sudut bawah 

sebelah kanan. 

 Penggunaan tulisan Jawi adalah digalakkan.  

3. Pemasangan sesuatu iklan tidak boleh menghalang mana-mana tingkap atau ruang keluar asap 

yang telah ditetapkan dan di dinding luar bangunan kecuali dengan kelulusan Jabatan Bomba 
dan Penyelamat Malaysia. 

 

4. Penggunaan Bahasa Malaysia hendaklah diutamakan dan 10% lebih besar daripada bahasa 
lain. Jika digunakan bersama bahasa lain, perkataan dalam Bahasa Malaysia hendaklah lebih 
besar daripada bahasa lain, diutamakan dari segi kedudukan dan digunakan dalam nahu yang 
betul. 

5. Penggunaan perkataan, susunan ayat, ejaan, tatabahasa atau lain-lain kosa kata bagi Bahasa 
Malaysia di dalam sesuatu papan iklan perniagaan hendaklah betul dan tepat serta mendapat 
kelulusan Dewan Bahasa dan Pustaka (DBP). Pengesahan secara online boleh diperolehi 
melalui laman web http://www.dbp.gov.my 
 

6. Jika Penggunaan Bahasa Malaysia tidak tepat, Yang DiPertua atau mana-mana pegawai yang 
diberi kuasa boleh memberikan notis secara bertulis supaya membuat pembetulan. 
 

7. Iklan yang menunjukkan perkataan 'Halal' dan 'Ditanggung Halal' hendaklah menunjukkan bukti 
atau mendapat kelulusan dari pihak berkuasa berkenaan dan mendapat kelulusan daripada Yang 
Dipertua MPBP. 
 

8. Mengekalkan nama syarikat, atau firma yang didaftarkan di Suruhanjaya Syarikat Malaysia 
(SSM) dan tidak perlu diterjemahkan. 
 

9. Tidak mempamerkan sebarang visual tidak sopan atau menyentuh sensitiviti mana- mana kaum 
atau agama. 
 

10. Nombor Lesen Iklan hendaklah dipamerkan pada papan iklan yang diluluskan. Saiz paparan 
nombor lesen iklan di papan iklan ; panjang tidak kurang daripada 24 inci, tinggi 4 inci, jenis font 
Arial (Black). Sila lihat contoh di bawah : 

